
Dokumentu honekHAURRESKOLARartzuergoko hezitzaileak orientatu nahi ditu hezkuntza pre-
mia bereziak dituzten edo izateko arriskua duten haurren ardura hartzen dutenerako.

Hezitzaile guztiek dakite zein garrantzitsua den hezkuntza eta laguntza goiztiarra gutxitasu-
nak dituzten haurrentzat, haien garapenaren zenbait alderdi indartzeko eta hezkuntza premia be-
reziak dituzten jakiteko eta aurreikusteko.

HAURRESKOLARartzuergoko haurreskolen funtzioa ez da errehabilitazioko eta habilitazio-
ko programak garatzea; laguntza goiztiarraren esparruan lan egiten duten erakundeen eginkizu-
na da hori. Hezkuntza eta laguntza programaren bitartez, aurrekoek egiten duten esku-hartzea
indartzea, osatzea eta jarraipen laguntza ematea da haurreskolen funtzioa, zerbitzua ematen du-
ten erakundeekin batera lan eginez.

Aipatu behar da Partzuergoko haurreskoletan egiten diren hezkuntza eta laguntza jarduerek
osatu egiten dutela beste erakunde batzuetan haurrak goiz hartzeko egiten duten lana. Horreta-
rako, aurreikusitako hezkuntza proiektua garatzen da haur guztientzat, eta arreta berezia jartzen
da gutxitasunak dituzten umetxoengan.

Lan horrek oinarri hauek ditu: behatzea, komunikazioa eta mintzaira bizkortzeko ahalegina,
motrizitatea, gizarteratzea eta abar lantzea, guraso edo arduradunei informazioa ematea, lagun-
tza goiztiarra ematen duten erakundeekin harremanetan egotea eta beharrezko gertatzen diren
zerbitzu zehatzak ematea.

Ikusten denez, Partzuergoko haurreskola bakoitzaren hezkuntza proposamenetan, haur guz-
tiekin Bbai eta gutxitasunak dituztenekin ereb landu beharreko alderdi horiek kontuan hartu
behar dira.

Azken batean HAURRESKOLAK Partzuergoloezitzaileak haur guztien hezitzaileak dira, baita
hezkuntza premia bereziak dituztenena ere.

Dokumentu honetan orientabide orokorrak, ekintza protokoloak eta erabakiak hartzeko pro-
zesu errazak azaltzen dira, profesionalei hezkuntza eta laguntza jarduna hobetzen eta garatzen
lagundu ahal izateko.



Haurraren garapeneko lehen urteetan, eboluzio faseak konstanteak izanda ere, haur bakoitzaren
ezaugarriek prozesua baldintzatzen dute, eta prozesu horretan alderdi hauek guztiak hartzen dute
parte: gizabanako bakoitzaren ahalmen psikobiologikoek, ingurune sozialaren ezaugarriek, ema-
ten zaien estimulazioak eta helduek jokatzen dituzten rolek Bguraso eta hezitzaileek, batez ereb.

Haurrek heltzeko erritmo desberdinak dituzte, eta, beraz, haur guztiek izaten dituzte hez-
kuntza premiak garapenaren zenbait unetan. Horregatik, horiek zainketa pertsonala eta hezkun-
tzarako laguntza egokiak emanez aurreikusi eta konpentsatu behar dira.

Ez da erraza, beraz, garapenaren lehen urteetan argi desberdintzea noiz diren aldi baterako
hezkuntza premiak, garapen prozesuari berari lotuak, eta noiz hezkuntza premia bereziak.

Partzuergoko haurreskoletan hasten diren haur guztiek izango dituzte oinarrizko premia ba-
tzuk, haur bakoitzaren garapen uneari eta garapen erritmoari dagozkionak. Hala ere, gaur egun,
gero eta aukera gehiago daude zenbait nahaste goiz hautemateko, eta, ondorioz, 0so goiz ezagut
daitezke hezkuntza premia bereziak, eta laguntza egokia eman daiteke gutxitasunak konpentsa-
tzeko.

Horregatik, baliteke gure haurreskoletan eskolatzen diren haurren artean hezkuntza premia
bereziak dituztenak egotea lehendik antzemandako nahaste edo gutxitasun batengatik. Mugi-
menduaren nahaste bat edo garapenaren atzerapena duten haurrak izan daitezke, entzumen
edo ikusmen urritasunak dutenak, edo hezkuntza premia jakin batzuei lotutako kromosomopa-
tiak, edo gizarte edo familia ingurune kaltetuetatik datozen haurrak; berazezkuntza premiak gi-
zabanako bakoitzarenak eta askotarikoak izan daitezke

Horrelakoetan, eskolatzeko unea iristen denerako hezkuntza premia bereziak ezagunak iza-
tea da ohikoena, bai eta hezitzaileek ikasturtea hasi aurretik orientazioa eta laguntza jasotzea
ere, haur horientzat onuragarrien diren hezkuntza alderdiei buruz eta laneko programa
egokienari buruz.

Une horretan hasten den gizarteratze prozesuak haurren garapena bultzatzen du; gainera,
haur horien premia bereziak adin bereko beste haur guztien oinarrizko premia berberak dira:

¥ Zainketa pertsonal eta afektiboaren beharra.

¥ Norberaren autonomia garatzeko beharra.

¥ Norberaren gorputzaren ezagutza eta motrizitatea garatzeko beharra.
¥ Norberaren mundua eta afektibotasuna garatzeko beharra.

¥ Gizarteratzeko beharra, eta besteengandik ikasteko beharra.

¥ Ingurune fisikoa ezagutzeko eta ulertzeko beharra.

¥ Besteekin komunikatzeko gaitasunak garatzeko beharra.

Gutxitasunak dituzten haurren hezkuntzarako emango diren orientabide orokorrak bat da-
toz adin bereko edozein haurren hezkuntzarako ematen direnekin.

Hezkuntza premia bereziak dituzten haurrekin lan egiteko jarraibideak, premia berezi zeha-
tzen eta nahasteen araberakoak, talde osorako hezkuntza jarduera orokorraren barruan sartu
behar dira.

”



HAURRESKOLAK Partzuergokikasgeletan, hezkuntza premia bereziak dituzten haurrak dau-
denean, alderdi batzuk hartu behar dira kontuan. Izan ere, taldearen oinarrizko alderdiak berdi-
nak izan arren, behaketa berezia eta erabaki espezifiko batzuk behar izaten dira. Alderdi hauek
dira kontuan hartu beharrekoak:

¥ Eskolara egokitzeko aldia, beste haur batzuena baino luzeagoa izan daiteke eta.
¥ Garbiketa eta elikadurako oinarrizko ohiturak irakastea.

¥ Esfinterrak kontrolatzen irakastea.

¥ Elkarrekintza izatea beste haurrekin, objektuekin eta jokoetan.

¥ Irakaskuntza-ikaskuntza giroa sortzea, ingurunea koherente egingo duten jarduerak edo
gertaerak eguneroko izan daitezen, eta, horrela, haurrei beren burua ingurune horretan
kokatzen lagun diezaiegun.

¥ Haurra zaintzen lagun dezaketen zerbitzuekin eta familiekin harremana izatea.
Egoera horietan, zenbait gauza hartu behar dira kontuan:

HAURRESKOLAK PARTZUERGOAN HPB-AK DITUZTEN HAURRAK ESKOLATZEN DIRENEAN,

ALDERDI HAUEK HARTU BEHAR DIRA KONTUAN:

HAURRESKOLAK PARTZUERGOAN HPB-AK DITUZTEN HAURRAK ESKOLATZEN DIREN

ALDERDI HAUEK HARTU BEHAR DIRA KONTUAN:




Aurreko atalean azaldutako esku-hartze orokorra oinarri hartuta, prozedura homogeneo batzuk
finkatu behar dira, hezitzaile guztientzat etdlAURRESKOLAK Partzuergoasatzen duten zentro
guztientzat.

Prozedurak egoeren araberakoak izaten dira. Ondoren, egoerak zerrendatu ditugu.

Q Haurraren ardura duten pertsonek (aitek, amek, tutoreek, hezitzaileek, haurrak hartzen di-
tuzten familiek eta abarrek) haurrak gutxitasun bat duela adieraztea.

Haurraren ardura duten pertsonek (aitek, amek, tutoreek, hezitzaileek, haurrak hartzen di-
tuzten familiek eta abarrek) haurrak gutxitasun bat duenik aipatu ez arren, hezitzaileak gu-
txitasuna duela jakitea edo uste izatea.

@ Haurra arrisku sozialeko ingurunean bizitzea.
«@ Tratu txarrak ematen zaizkiola uste izateko arrazoi sendoak egotea.
O Partzuergoko haurreskoletatik ikastetxeko bi urteko gelara igarotzeko garaia.

Jarduteko prozedurak hurrengo orrialdeetan azaltzen dira. Dena den, aipatu behar da prozedura
horiek testuinguru bakoitzeko egoera pertsonal eta sozialei egokitu behar zaizkiela.

GARATZEN DIREN GAITASUNAK

ADINAGARATZEN ARI DEN JOKABIDEA

